
KIRISH

Musulmon muassasa va tashkilotlarining iqtisodiy ta’'minoti asosan vaqf mulklari bilan
bevosita bog'lig bo‘lganligi uchun sovetlarning vaqf mulklariga nisbatan bo‘lgan siyosatiga
alohida to‘xtalib o‘tishimiz kerak. Bizga tarixdan ma’lumki, vaqf mulklari mulkdorlar
tomonidan o‘quv muassasalari, diniy yoki xayriya mahkamalariga ma’lum ijtimoiy-iqtisodiy
magqgsadlar yo‘lida daromadidan foydalanish uchun, ammo sotmaslik sharti bilan xayr-ehson
qilingan mulk bo‘lib, bu mulklar daxlsiz hisoblangan.

Oktyabr to‘ntarilishidan keyingi dastlabki yillarda Turkiston maktablari,
madrasalarining vaqf mulklarini tartibga solish uchun hech qanday amaliy gadam qo‘yilmadi.
Aksincha Sho‘ro hukumatining markazda gabul qilingan, Turkistonning o‘ziga xos, milliy
mahalliy sharoitiga muvofiq kelmaydigan qonun-qoidalarini to‘g‘ridan-to‘g'ri joriy etishga
harakat qilindi. 1918-yilning 23-yanvarida RSFSR XKC tomonidan qabul qgilingan “cherkovni
davlatdan, maktabni cherkovdan ajratish haqida”gi dekreti Turkistonda “Masjid
butxonalarning davlatdan, maktablarning masjid butxonalardan ajratilish hagida dekret” nomi
bilan €’lon qilindi.

MATERIALLAR VA METODLAR

Dekretga ko‘ra asosan masjid, butxonalar (din) davlatdan, maktab masjid,
butxonalardan ajratildi. Masjidlar va boshqa diniy jamiyatlar xususida:

“Har bir diniy jamiyatlar diniy bo‘lmagan xususiy jamiyatlar va soyuzlar to‘g‘risidagi
gonunlarga itoat etadurlar. Diniy jamiyatlar davlat avtonomiya yoki shu yerning idoralari
tarafidan beriladigan imtiyozlardan foydalanmaydilar. Masjidlar, diniy jamiyatlar o‘z foydalari
uchun xalqga majburiy bo‘lgan hech ganday soliq sola olmaydi. O‘shandoq, bu jamiyatlar
o‘zlarining a’zolarini qo‘llab, ganday bo‘lsa ham bir ishga majbur qilolmaydi va jazolay olmaydi”
-deb ko‘rsatib o‘tilgan edi. Ma'lumki, Turkistondagi Sho‘ro hokimiyati fagat markazda qabul
qilingan qaror va dekretlargagina amal qiladi. Oktyabr to‘ntarilishidan keyin diniy masalalar
bilan Turkiston MCCR ishlari xalq komissarligi shug‘ullandi.

1918-yilning dekabr oyida Turkiston respublikasi Millatlar ishlari komissarligida vaqf
mulklarini boshqarish bo‘limi ta’sis qilindi. Mazkur bo‘lim rahbarlari faoliyatining dastlabki
kunlaridanoq vaqf mulklarini davlat tasarrufiga o‘tkazish siyosati tarafdori bo‘ldilar. Sho‘ro
hokimiyatining rahbar organlari tomonidan qabul qilingan barcha qarorlarni hayotga tatbiq
qilish vazifasi yuklatilgan komissarlik vaqf masalasida yerga bo‘lgan xususiy mulkchilikni
bekor qilgan yer haqidagi dekretga asosan o‘lkadagi barcha vaqf mulklarini hisobga olib [1;39]
ularni davlat mulkiga aylantirish ishini olib bordi.

MUHOKAMA VA NATIJALAR

Dekretdagi bu holatlar Sovetlarning 1917-yil 26-oktyabrdagi II-Butunrossiya syezdi
gabul qgilgan “Yer to‘g'risida” gi dekretiga asoslangan edi. Chunki, unga ko‘ra, barcha yerlar,
jumladan masjidlarning ham yerlari umumxalq mulki deb e’lon qilindi, yerga bo‘lgan xususiy
mulkchilik bekor qgilingan edi.[2;72]

Bolshevistik partiya va shoro hokimiyatining masjidlar, musulmon maktab va
madrasalarning vaqf mulklariga nisbatan salbiy munosabati o‘lkada milliy-ozodlik kurashi,
“istiglolchilik” (“bosmachilik”) harakatining kuchayishiga sabab bo‘ldi. 1922-yilning bahorida
Turkiston, Buxoro va Xorazmda milliy ozodlik harakatining keng quloch yoyishi natijasida
siyosiy vaziyat nihoyatda keskinlashdi. Turkiston Respublikasi Markaziy Ijroiya Qo‘mitasi va
Xalg Komissarlar Sovetining 1920-yil 17-noyabrdagi Turkiston Respublikasida yerdan
foydalanish va Yer tuzilishi haqidagi Nizomiga asosan Turkiston hududidagi barcha yer va suv,
kim tomonidan foydalanilishidan gat’iy nazar, yagona davlatning, xalgning mulkiga aylantirildi.
Vaqgf yerlari esa Xalq Maorifi Komissarligi ixtiyoriga o‘tkazildi. Shu tariga 1920-yilning
noyabrida Turkiston MSSR hokimiyati asrlar davomida maktab va madrasalarning iqtisodiy
asosini tashkil etgan vaqf yerlari davlat tasarrufiga o‘tkazilganligini e’lon qildi.[3;37]

1922-yil 13-maydagi Plenumi “Turkiston-Buxoro” ishlari bo‘yicha qaror gabul qildi.
Unda boshqa masalalar bilan birga vaqf yerlarini egalariga qaytarish, barham berilgan shariat
gozilarini tiklash va musulmon maktab va madrasalariga erkinlik berish ko‘rsatib o‘tildi RKP(b)
MK O‘rta Osiyo byurosining 1922-yil 19-maydagi Plenumi Markaziy Qo‘mning ushbu qarorini
amalga oshirish tadbirlarini belgilaydi. Plenum Turkiston, Buxoro, Xorazmdagi sho‘ro va
partiya rahbarlariga vaqflarni gaytarish qozilik va boylik sudlariga yo‘l berish vazifasini
yukladi.[3;37]

1922-yilning 29-oktyabrda Turkiston Kompartiyasi Markaziy Qo‘mitasining Respublika
Ichki ishlar, yer-suv ishlari va adliya xalq Komissarliklari vakillar hay’atlari vakillari bilan
birgalikdagi yig‘ilishida vakillar hagida mukammal Nizom ishlab chigish uchun Eshonxo‘jayev,

Xomutxonov, [.Xidraliyev, Soloyev va adliya Komissarligi vakilidan iborat tarkibda komissiya
tuzildi. Komissiya oz ishida vaqfdan tushadigan daromadning asosiy qismi maktablarga
sarflanishini ta’'minlash, vaqf mulklarining amal qilish muddatlari va keyinchalik davlat
ixtiyoriga o‘tishini belgilash kerak edi.[4;22]

Bosh vaqf idorasi va uning joylardagi bo‘limlari faoliyatining muhim yo‘nalishi xalq
maorifini rivojlantirishga sarflanishi lozim bo‘lgan vaqf mulklari va ulardan tushadigan
daromadlarni hisobga olish edi. 1923-yil sobiq uchta O‘rta Osiyo Respublikalari hududidagi
vaqf mulki hisobidagi karvonsaroylar, savdo rastalari, hammomlar, suv tegirmonlari,
objuvozlar, gisht zavodlari qushxona, bozor maydonlari va mevali bog‘larni ro‘yxatga olina
boshlandi. Bulardan tashqari Xorazmda 6 ta o‘rmon maydoni va 55 ta kol bosh vaqf idorasi
qaramog‘iga kiritildi.[5;71]

Respublikada yer suv islohoti o‘tkazilishi munosabati bilan 1925-yil 19-dekabrda
O‘zbekiston sho‘rolari markaziy ijroiya qo‘mitasi “Vaqflar haqida” qaror qabul qildi. Qarorga
ko‘ra, vaqf mulki deb mazkur qaror chigquniga qadar xususiy shaxslar yoki birlashmalarni
madaniy-ma'rifiy yoki ijtimoiy foydali masalalar foydasiga xayr-ehson yoki vasiyat qilish orqali
voz kechilgan mulklar yoki olinadigan daromaddan foydalanib ushbu muassasalar ehtiyojini
gondirish huquqini beruvchi mulklar tan olindi. Madaniy-ma’rifiy va ijtimoiy foydali
magqsadlarda ta’sis etilgan vaqflar davlat mulki deb e’lon qilindi. Diniy jamoalar masjid va
madrasalarning vaqflari daxlsiz qoldirildi.

Shunday qilib 0z.SSR MiQ o‘zining 1925-yil 19-dekabrdagi “Vaqflar haqida” gi qarori
bilan madaniy-ma'’rifiy xarakterdagi vaqf yerlarini davlat mulki deb e’lon qilish orqali
musulmon maktab va madrasalarning iqtisodiy asosidan mahrum qildi. Partiya organlarning
tazyiqi ochishda O‘zbekiston hukumati respublikadagi o‘ziga xos mahalliy sharoiti hisobga
olmasdan nafaqat madaniy-ma’rifiy balki diniy vaqflarni ham tugatish ishini tezlashtirib
yubordilar.

1927-yil 27-sentyabrdagi Oz SSR XKS vaqf mulklari Bosh vaqf idorasidan, mahalliy
xo'jalik idoralariga berishga qaror qildi. Qarorda, vaqf mulklari mahalliy xo‘jalik mulklari bilan
bir xil bo‘lgan holda, ulardan foydalanish usullari bir-biriga to‘g‘ri kelmaganligi hamda bir ish
tepasida ikki idoralar | IIXK (NKVD) qoshidagi mahalliy xo‘jaliklar bosh idorasi va XMK
qoshidagi Bosh vaqfidorasining nazorat etish iqtisodiy jihatdan zararli ekanligi qayd etilib, vaqf
mulklaridan tushadigan daromad hisobidan ta’'minlanadigan madaniy-ma’rifiy muassasalar
mabhalliy xojalik idoralarining ta’minlanishiga o‘tkazish sharti bilan vaqf mulklarini mahalliy
xojalik mulklari bilan birlashtirishni maqsadga muvofiq deb topildi.

1929-yil 10-11-iyun kunlari Moskvada bo‘lib o‘tgan Butunittifoq xudosizlar
uyushmasining II syezdi Markaz va uning Ittifoqdagi barcha respublika bo‘limlarini
“kurashchan xudosizlar” deb nomlashga qgaror giladi.[6;63]

XX asrning 20-yillari oxiri va 30-yillarda Markaz dahriylik siyosatining asosiy fikr
tarqatuvchisi bo‘ldi. Butunittifoq xudosizlar uyushmasi XX asrning 20-yillari oxirida 14 ta tilda,
18 ta nashrlariga ega bo‘ldi. Uyushma haftalik gazetasi “Bezbojnik” (“Xudosiz”), shuningdek
“Antirelegioznik”, “Bezbojnik”, “Derevenskiy bezbojnik” (“Qishloglik xudosiz”), “Yuniy
bezbojnik” (“Yosh xudosizlar”) singari markaziy jurnallarni chop ettirdi. “Kurashchan ateizm”
jurnali ham dinni “fosh etish” matbuot markazlaridan biriga aylandi.[6;63]

Yuqorida qayd etilgan markaziy jurnallar bilan bir gatorda boshqa millatlarning tilida
ham gazeta va jurnallar chop etildi, maxsus byulletenlar chiqgarildi. Jumladan, ukrain tilida

“Bezvernik” (“Dinsiz”) bir xil nomdagi gazeta va jurnal, tatar tilida esa “Sgushchan allasizlar”
(“Kurashchan xudosizlar”), yahudiy tilida “Anikuyres” (“Xudosiz”), arman tilida “Anastvast”
(“Xudosiz”) kabi jurnallar oyda bir marta, yil davomida 12 ta soni muntazam nashrdan chiqib
turdi.

Bu davrda sovet armiyasi jangchi va zobitlari orasida ham xudosizlikka da’vat etuvchi
tashviqot va targ‘ibot ishlari yuritilib, 1929-yil qizil armiya harbiy texnikalaridan “Xudosizlar
samolyoti”, 1931-yil iyundan esa “Kurashchan xudosiz” tanki, Baltika flotida “Kurashchan
xudosiz” suv osti kemasi, bundan tashqari “Ukrainalik xudosiz”, “Gruziyalik xudosiz”,
“Birobidjon xudosizlari” nomidagi samolyotlar, “Urallik xudosiz” tank kolonnasi mavjud bo‘lib,
ular dinga qarshi kurash olib borish ramzlariga aylangan edi.[6;63]

“Xudosizlar uyushmasi” a'zolarining arifmetik ragamlar bilan ortib borishi, bu sohada
ommaviy tarzda ish olib borilganligidan dalolat berib turibdi. “Xudosizlar” jurnalida gishloq
xo0'jalik jamoalariga birlashgan dehqonlar ushbu marosimlarda deyarli ishtirok qilmayotganligi
bir necha bor ta’kidlanadi. Maqolalardan birida, “Ittifoqimizda bo‘lgan musulmonlar
28-apreldan 3-maygacha Qurbon hayitini o‘tkazdilar. O‘zbekistondagi dehqon xo‘jaliklarini
56% kollektivlashdi, eskilik sarqitlaridan biri dindir, Qurbon bayrami ichida bir million mol-
qo‘y so'yilar ekan, bundan sinfiy dushmanlar nega manfaatdor bo‘lmasinlar”,[7;5] - deb
yozilgan edi.

XULOSA

“Xudosizlar” uyushmasi tomonidan o‘tkazilgan tadbirlarda “Tezda dinni tugatamiz!”
shiori ostida ish ko'rilgan. XX asr 30-yillarining oxirlarida garchi xayolparastlik bo‘lsada
dindorlarni “jamiyatdan supurib tashlash” uchun sovet hukumati barcha imkoniyatlarini ishga
soldi. Moddiy xarajatlar, ommaviy axborot vositalari hamda bu yo‘nalishdagi madaniy-oqartuv
muassasalari faoliyat olib borayotgan xodimlarga katta miqdorda mablag’ ajratildi. Maqgsad
xalgning ongidan va qalbidan diniy tushunchalarni chiqarib tashlash, diniy marosimlarga
butunlay chek qo‘yish, dahriylik siyosatini garor toptirishdan iborat edi.

O‘zbekiston SSR Maorif xalq komissariati zimmasiga “Xudosizlar” uyushmasi Respublika
viloyat, tuman bo‘limlarida faoliyat ko‘rsatadigan, ya'ni shtat asosida ishlaydigan xodimlarni
respublika budjeti va mahalliy budjet hisobidan maosh bilan ta’'minlash vazifasi yuklatilgan.
Ularga to‘lanadigan oylik maoshlarining miqdori oldindan belgilab qo‘yilgan.[6;70]

Xulosa qiladigan bo‘lsak, “Xudosizlar” uyushmasi tomonidan olib borilgan shafqatsiz
dahriylik siyosati natijasida Ittifoq hududidagi barcha diniy muassasa va tashkilotlar hamda
ularning faoliyati, islom dini ulamolari va dindorlari o‘zini o‘nglay olmas darajada og'ir ahvolga
tushib qoldi.

